4 REPUBLIKA E SHQIPERISE
AVOKATIIPOPULLIT AVOKATI | POPULLIT
Seksioni pér organet e administratés gendrore, té pushtetit vendor
dhe té té tretéve gé veprojné pér llogari té tyre

Adresa: Bulevardi: “Zhan D’ Ark” Nr.2 Tel/Fax:+355 4 2380 300/315
Tirané, Shqipéri E-mail: ap@avokatipopullit.gov.al
www.avokatipopullit.gov.al

Nr. K3/N6 —7 Prot. Tirané 10/09/2025

Nr. Dok. 202500961/7

Lénda: Keérkesé pér plotésimin e detyrimit ligjor pér dhénien e informacionit Avokatit té
Popullit si dhe pér fillimin e procedurés administrative dhe marrjen e masave
disiplinore ndaj punonjésve pérgjegjés té Bashkisé Vloré pér mungesé
bashképunimi.

BASHKISE
VLORE

Té nderuar

Institucioni i Avokatit té Popullit, né ushtrim té kompetencave kushtetuese ligjore, né mbrojtje
té té drejtave, lirive themelore té shtetasve shqiptaré dhe té huaj né territorin e Republikés sé
Shqipérisé dhe interesave té tyre té ligjshme, ka marré né shqyrtim ankesén e shtetases znj.
N.S., e cila parashtron shgetésimin dhe pretendimin e saj pér mosveprim nga ana e organit té
vetégeverisjes vendore, Bashkia Vloré.

Mé konkretisht, ankuesja né ankesén e saj shpjegon se, éshté banore né Njésiné Administrative
Novoselé, né Bashkiné Vloré, dhe sikundér shkruan né ankesén e saj ujérat e ndotura jané njé
problematiké e cila shgetéson té gjithé banorét e zonés pasi duke mos gené té disiplinuara
népérmjet njé rrjeti kanalizimi, ato derdhen né sipérfage ku rrjeshimisht shpérndahen népér
rrugé gjé qé pérbén rrezik potencial pér pérhapje infeksionesh, kryesisht, né periudhé me
prezencé té temperaturave té larta (e cila aktualisht po kalohet né ditét e sotme). Sikundér
shprehet né ankesén e saj znj. N.S. parashtron shgetésimin se edhe pse i éshté drejtuar
shpeshheré institucioneve pérgjegjése deri mé tani kjo situaté nuk ka marré zgjidhje.

Pas regjistrimit té késaj ankese, institucioni i Avokatit t¢ Popullit, ka konstatuar se ankesa
plotéson té gjithé kushtet thelbésore si n€ aspektin formal ashtu edhe né até substancial pért’u
konsideruar né kompetencén e tij l1éndore, ndaj bazuar né nenet 13, 17 shkronja “a” dhe 18,

shkronja “b”, t&€ ligjit nr. 8454, daté 04.02.1999, “Pér Avokatin e Popullit”, t€ ndryshuar, ka
vendosur ta pranojé ankesén dhe té fillojé procedurén e shqyrtimit té ¢éshtjes.

Né zbatim té detyrimit kushtetues e ligjor, e konkretisht nenit 63, paragrafi 4, té Kushtetutés
s€ Republikés sé Shqipérisé, ku parashikohet se: “Organet dhe funksionarét publiké jané té
detyruar t’i paraqesin Avokatit té Popullit té gjitha dokumentet dhe informacionet e kérkuara
prej tij”, si dhe nenit 19 shkronja “b”, té ligjit nr. 8454, daté 04.02.1999 “Pér Avokatin ¢
Popullit”, t€ ndryshuar, ku parashikohet se: “Né rastet kur vendos té kryejé hetime té pavarura,
Avokati i Popullit ka té drejté: b) té kérkojé shpjegime nga ¢do organ i administratés gendrore
dhe vendore, si dhe té marré ¢do dosje apo material gé ka lidhje me hetimin”, né€ vijim té
hetimit administrativ me géllim sqarimin e fakteve e t€ rrethanave, me shkresén nr. K3/N6 — 2
prot., daté 14.06.2024 “Kérkesé pér informacion dhe shpjegime” kemi kérkuar nga ana juaj
dérgimin e shpjegimeve lidhur me sa pretendohet si dhe veprimeve té ndérmarra nga ana e
Bashkisé Vloré né kuadér té zgjidhjes té kétij shqetésimi.

Né mungesé té pérgjigjes sé pritshme brenda afateve ligjore té pércaktuara nga legjislacioni né
fuqi jemi detyruar t& pérsérisim kété kérkesé, me disa shkresa tonat dhe mé konkretisht me
shkresat, nr. K3/N6 — 4 prot., daté 31.10.2024, nr. K3/N6 — 5 prot., daté 20.01.2025 dhe nr.
K3/N5 — 6 prot., daté 23.04.2025 “Kérkesé e pérséritur pér shpjegime dhe dokumentacion”.

Edhe pse tashmé Avokati i Popullit ka dérguar 4 (katér) shkresa né organin tuaj publik, ku
kérkohen shpjegime mbi trajtimin e ¢éshtjes sé paragitur né ankesén e znj. N. S., pérséri sot e
késaj dite nuk ka asnjé pérgjigje dhe asnjé reagim zyrtar nga ana juaj duke krijuar késhtu njé
situaté té pazakonté, e cila ka ndikuar né afatet e shqyrtimit t€ késaj ¢éshtjeje nga ana e
institucionit toné.

Efektivisht sot, pas mé shumé se 1 (njé) vit, vazhdimi i shqyrtimit té késaj ¢éshtjeje nga ana e
Avokatit té Popullit, éshté pamundésuar nga mungesa e gatishmérisé dhe e bashképunimit prej
personave pérgjegjés né Bashkiné VIoré, pér dhénien e shpjegimeve dhe kopjes sé
dokumentacionit zyrtar té kérkuar.

NEé rrethanat e parashtruara sa mé sipér ju béjmé me dije se, organi juaj publik e mé konkretisht
personat pérgjegjés Bashkisé Vloré, gjenden né shkelje flagrante té Kodit t€ Procedurave
Administrative, duke mos zbatuar dhe cénuar réndé parimin e respektimit té hierarkisé
institucionale dhe bashké&punimit ndérinstitucional. Mosdérgimi i shpjegimeve té kérkuara ka
sjellé si pasojé, mostrajtimin e késaj ankese brenda afatit ligjor dhe mungesén e korrektesés sé
institucionit toné ndaj ankuesit.

Ky géndrim i mbajtur nga personat pérgjegjés, punonjés né Bashkiné Vloré, ka sjellé pengesé
né kryerjen e misionit kushtetues e ligjor té Avokatit té Popullit, pér mbrojtjen e té drejtave,
lirive té shtetasve dhe interesave té tyre té ligjshme.

Ndérkohé, kjo sjellje cénon réndé marrédhéniet tona institucionale si dhe démton imazhin e
institucionit t& Avokatit té Popullit, né publik. Mosdhénia e informacionit dhe dokumentacionit



té kérkuar pérbén shkelje té parimeve kushtetuese dhe ligjore. Kushtetuta e Republikés sé
Shqipérisé, né nenin 63 , té saj e ka ngritur né nivel kushtetues detyrimin e organeve té
administratés shtetérore dhe funksionaréve publiké, pér bashképunim me institucionin e
Avokatit té Popullit dhe té drejtén e kétij té fundit pér té kérkuar informacion e dokumentacion.

Pra, parimi i bashképunimit né kété rast éshté kushtetues dhe detyrues pér té gjitha organet e
administrat€s shtetérore, duke i detyruar ato t’i paragesin Avokatit t€ Popullit t€ gjitha
dokumentet dhe informacionet e kérkuara, pa pérjashtime. Réndésia e kétij parimi konstatohet
edhe né instrumentat ligjore qé Kushtetuta i ka véné né dispozicion Avokatit té Popullit, né
rastet e shkeljes sé té drejtave té njeriut, apo mosrespektimit té parimit té bashképunimit nga
organet e administratés publike, apo funksionarét publiké. Neni 63 i Kushtetutés, né pikén 1,
2 dhe 3 té tij, parashikon instrumenta té tilla ligjore, né dispozicion té Avokatit té Popullit, si
raportet vjetore dhe ato té vecanta, rekomandimet, apo propozimi pér marrjen e masave
administrative ndaj népunésve pérgjegjés.

Gjithashtu, né ligjin nr. 8454/1999, parashikohet e drejta e institucionit toné pér té kérkuar
fillimin e procedurés administrative pér marrjen e masave administrative, né rast té refuzimit
pér bashképunim nga organet e administratés publike, apo népunésit e tyre. Né ményré
eksplicite kjo éshté sanksionuar né nenin 22, té kétij ligji, né té cilin éshté parashikuar se:
“Refuzimi pér té bashképunuar me Avokatin e Popullit nga népunési civil, funksionari ose
autoriteti publik pérbén shkak gé Avokati i Popullit té kérkojé nga autoriteti kompetent fillimin
e procedurés administrative dhe marrjen e masave disiplinore deri né largimin nga puna ose
nga shérbimi civil”.

Parimi i bashké&punimit mes organeve té administratés publike éshté sanksionuar si né Kodin
e Procedurave Administrative, ashtu dhe né ligjin nr. 90/2012 “Pér organizimin dhe
funksionimin e organeve té administratés shtetérore”. Né nenin 3, t€ kétij t€ fundit pércaktohet
se: “Administrata shtetérore organizohet dhe funksionon sipas parimeve té: unitetit dhe
hierarkisé; llogaridhénies; dekoncentrimit; gartésisé né pércaktimin dhe shpérndarjen e
pérgjegjésisé; ekonomisé, eficencés dhe efektivitetit, si dhe bashképunimit ndérmjet
institucioneve té administratés shtetérore. Sipas parimit té bashképunimit, organet,
institucionet dhe njésité administrative, si dhe népunésit publiké, né té gjitha nivelet e
administratés, bashképunojné ndérmjet tyre, si dhe me organet e institucionet e pavarura, pér
arritjen e objektivave ligjoré gé u jané besuar, né pérputhje me ligjin”.

Dubhet theksuar se Avokati 1 Popullit €shté nj€ institucion kushtetues, i cili ka rol “kontrollues”
mbi veprimtariné e organeve té administratés publike né lidhje me zbatimin dhe respektimin e
té drejtave kushtetuese, duke ndihmuar individét q€ t’u krijohen shanse t€ barabarta, e t€ mund
té trajtohen si té barabarté né cdo marrédhénie me administratén publike, pérvec gjykatave.

Legjislatori ka parashikuar si vecori themelore té institucionit t& Avokatit té Popullit, vec
pavarésisé nga institucionet e tjera dhe nga ¢do ndikim politik, lehtésiné e kontaktimit,
shpejtésiné dhe fleksibilitetin né trajtimin e problemeve, si dhe mungesén e shpenzimeve, pasi
veprimtaria e tij éshté pa pagese.



Mungesa e informacionit dhe dokumentacionit, si dhe dérgimi i pérgjigjeve té pjesshme, té
pasakta, apo tej afatit té pércaktuar dhe atij té arsyeshém ligjor, sjell zvarritjen e procesit
administrativ dhe mohimin e té drejtés sé qytetaréve pér té gézuar efektivisht té drejtat e tyre
kushtetuese dhe pér té pérdorur mekanizmat kushtetues pér garantimin e tyre. Kjo gjithashtu
minon besimin e qytetaréve tek shteti dhe administrata shtetérore ndérkohé qgé, té gjitha
pérpjekjet né nivel evropian por edhe té Késhillit té¢ Evropés, jané té drejtuara pér nga ruajtja e
besimit té publikut dhe pérmirésimi i kétij indikatori.

Megjithaté, krahas detyrimit té pérgjithshém pér informim dhe transparencé gé kané organet
publike pérkundrejt paléve té treta, theksojmé se detyrimi pér bashképunim me Avokatin e
Popullit, gjaté hetimit administrativ, ve¢se njé detyrim i karakterit administrativ éshté njé
detyrim kushtetues, pér nga veté specifika gé ka ky organ i vetégeverisjes vendore, Bashkia
Vloré.

Bashképunimi gjaté hetimit administrativ éshté i lidhur ngushtésisht me parimin e
transparencés dhe até té llogaridhénies. Organet e administratés publike jané té detyruara té
bashképunojné pér té mbéshtetur organin publik gé kryen hetimin administrativ né funksion té
pércaktimit té fakteve dhe rrethanave té ¢éshtjes. Transparenca dhe llogaridhénia jané dy nga
parimet kryesore té mirégeverisjes né administratén publike.

Misioni i institucionit t¢ Avokatit té Popullit né kété drejtim éshté té kontribuojé né
transparencén dhe llogaridhénien e organeve publike, sa i pérket ushtrimit té veprimtarisé
administrative nga ana e tyre.

Né rrethanat e parashtruara sa mé sipér, né rast se edhe pas kétij rekomandimi nuk mundésohet
marrja € masave t€ nevojshme organizative pér bashképunimin, bashkérendimin dhe
bashkéveprimin e punés me Institucionin e Avokatit t€ Popullit, me géllim kthimin e pérgjigjes
ndaj kérkesave té dérguara nga Institucioni yné, ju béjmé me dije se nga ana e Institucionit té
Avokatit té Popullit, do té paragiten materialet pérkatése né Prokuroriné prané Gjykatés sé
Shkallés sé Paré té Juridiksionit té Pérgjithshém, Vloré, konform nenit 248, té Kodit Penal pér
“Shpérdorim detyre”, pasi vlerésojmé se Bashkia VIoré, éshté pérgjegjése pér mosveprimin,
apo pér mungesén e dhénies sé pérgjigjeve pérkatése.

Referuar problematikés sé hasur né kété rast, me personat pérgjegjés né respektim té afateve
proceduriale té kthimit té pérgjigjes, institucioni i Avokatit t¢ Popullit kérkon nga Bashkia
Vloré, titullari i kétij organi té vetégeverisjes vendore, té vlerésojé né pérputhje me ligjin
organik dhe Kodin e Procedurave Administrative, veprimtariné e personave pérgjegjés mbi
respektimin e afateve proceduriale né shqyrtim té akteve si dhe ofrimin e shérbimeve konform
legjislacionit aktual.

Pér kéto arsye, bazuar n€ nenin 22/1, t€ ligjit “Pér Avokatin e Popullit”, i ndryshuar, né t€ cilin
parashikohet se:



“Refuzimi pér té bashképunuar me Avokatin e Popullit nga népunési civil, funksionari ose
autoriteti publik pérbén shkak gé Avokati i Popullit té kérkojé nga autoriteti kompetent fillimin
e procedurés administrative dhe marrjen e masave disiplinore deri né largimin nga puna ose
nga shérbimi civil”,

REKOMANDOJME:

1. Marrjen e masave té menjéhershme pér plotésimin e detyrimit ligjor, pér dhénien e
informacionit Avokatit té Popullit.

2. Fillimin e procedurés administrative, pér evidentimin e punonjésve pérkatés
pérgjegjés, té Bashkisé Vloré, lidhur me mospérmbushjen e detyrimit ligjor, pér t’i
kthyer pérgjigje kérkesave té Avokatit té Popullit, pér dérgimin e informacionit té
kérkuar, si dhe marrjen e masave administrative e disiplinore ndaj tyre.

3. Marrjen e masave organizative gé kjo shkelje té mos pérséritet né té ardhmen.

Pér géndrimin gé do té mbani ndaj kétij rekomandimi si dhe masat disiplinore qé do té merrni,
na vini n€ dijeni brenda afatit ligjor prej 30 (tridhjet€) dit€sh, konform nenit 22, té ligjit nr.
8454, daté 04.02.1999 “ Pér Avokatin e Popullit”, t€ ndryshuar.

Duke besuar né bashképunimin dhe mirékuptimin tuaj,

KOMISIONERE

Erinda MELI
d.v



